
MARKЕTING FAOLIYATINI 
TASHKIL ETISH 

MЕTODOLOGIYASINI 
TAKOMILLASHTIRISH

Shamshiyeva Nargizaxon Nosirxo‘ja qizi 
iqtisod fanlari nomzodi, dotsent 

Annotatsiya: Ushbu maqolada oliy ta’lim tizimida marketing faoliyati samaradorligini boshqarish, ya’ni, marketing boshqa-
ruvi konsepsiyasini ishlab chiqish, uni qo‘llash va amaliyotga tatbiq  etish samaradorligini asoslash kabi muhim masalalar 
yoritilgan. Shuningdek, oliy ta’lim muassasalari faoliyatida marketing boshqaruvining asosiy universal parametrlarini 
aniqlash va baholash bo‘yicha taklif va tavsiyalar ishlab chiqilgan.

Kalit sо‘zlar: oliy ta’lim, marketing boshqaruvi, ta’lim sifati, kadrlar tayyorlash, marketing faoliyati.

Abstract: This article covers important issues such as the management of the effectiveness of marketing activities in 
the higher education system, that is, the development of the concept of marketing management, its application, and the 
justification of its effectiveness in practice. Also, suggestions and recommendations were developed for determining and 
evaluating the main universal parameters of marketing management in the activities of higher educational institutions.

Key words: higher education, marketing management, quality of education, personnel training, marketing activity.

Аннотация: В данной статье рассматриваются такие важные вопросы, как управление эффективностью 
маркетинговой деятельности в системе высшего образования, то есть разработка концепции управления 
маркетингом, ее применение и обоснование ее эффективности на практике. Также разработаны предложения и 
рекомендации по определению и оценке основных универсальных параметров маркетингового менеджмента в 
деятельности высших учебных заведений. 

Ключевые слова: высшее образование, маркетинговый менеджмент, качество образования, подготовка кадров, 
маркетинговая деятельность.

K I R I S H
O‘zbekiston Respublikasida amalga oshirilayotgan iqtisodiy islohotlarning asosiy maqsadi hozirgi davrda 

iqtisodiyot tarmoq va sohalarida faoliyat olib borayotgan barcha tur va shakldagi korxonalarning barqaror rivoj-
lanishiga qaratilgandir. Shu jihatdan, iqtisodiyot tarmoqlarini modernizatsiyalash, diversifikatsiyalash, moli-
yalashtirish, investitsiyalash, zamonaviy texnika va raqamli texnologiyalarni jalb etish barobarida ular faoli-
yatida marketing xizmatlari faoliyatini takomillashtirish har qanday soha, shu jumladan, oliy ta’lim tizimi oldida 
turgan hamda o‘z yechimini kutayotgan dolzarb vazifalardan biri hisoblanadi. Mamlakatimizda ta’lim tizimini, 
jumladan, oliy ta’lim tizimini modernizatsiyalash, uni yangi bosqichga ko‘tarish asosida kreativ fikrlaydigan 
raqobatbardosh yuqori malakali kadrlarni tayyorlash borasida keng miqyosda olib borilayotgan islohotlar va 
me’yoriy-huquqiy hujjatlar fikrimizning isbotidir.

O‘zbekiston Respublikasi Prezidenti Shavkat Mirziyoyevning Oliy Majlisga Murojaatnomasida ta’kidlan-
ganidek, “Kadrlar malakasini xalqaro mehnat bozori talablariga moslashtirish maqsadida milliy malaka tizimi 
ishlab chiqiladi. Ushbu tizim 9 mingga yaqin kasblar bo‘yicha kadrlar tayyorlash imkonini beradi. Oliy ma’lumot 
olaman, o‘z ustimda ishlab, ilmli bo‘laman, degan, yuragida o‘ti bor, jo‘shqin yoshlarimizning tahsil olishi uchun 
hamma qulayliklarni yaratishimiz shart”1.

1 Ўзбекистон Республикаси Президенти Ш.М. Мирзиёевнинг Олий Мажлисга Мурожаатномаси. – Тошкент, “Халқ сўзи” газетаси, 
2020 йил 25 январь. Манба: www. press-servise.uz

M A V Z U G A  O I D  A D A B I Y O T L A R  S H A R H I
Oliy ta’lim tizimi marketingini boshqarish, uni takomillashtirish masalalari bilan K.M. Almakuchukov,  

G. Axunova, D. Nazarova, D. Nabiyev, A.O. Ochilov kabi olimlar shug‘ullanishgan va tadqiqot ishlari davo-
mida salmoqli natijalarga erishilgan, ammo oliy ta’lim tizimida marketing faoliyatini tashkil etish masalalari to‘liq 
o‘rganilmagan.

Masalan, G.N. Axunova oliy ta’lim tizimidagi marketing tahlili asosida marketologlarning kuchlarini mar-
keting xizmatlari ko‘rsatish bo‘yicha respublika markazida jamlash hamda uning zimmasiga zaruriy ta’lim yo‘na-
lishlari (mutaxassisliklar) bo‘yicha mutaxassislarga bo‘lgan ehtiyojni qondirish yo‘llarini joriy etish va istiqboldagi 
imkoniyatlarni hisobga olgan holda belgilash, ta’lim xizmatlari bozorining ahvolini o‘rganish, kadrlarni tayyorlash 
va boshqa masalalarni haq to‘lash asosida bajarish bo‘yicha funksiyalarni yuklashning maqsadga muvofiqligini 
asoslab bergan2.

Xorijlik olimlardan O.V.Prokopenko o‘zining “Ta’lim xizmatlari marketingi” nomli monografiyasida ushbu 
kiritilgan qo‘shimcha “3R” (jarayon, moddiylik va insonlar) bevosita ta’lim muassasasining ichki muhitiga 
bog‘liqligini hamda oliy ta’lim muassasalari marketing strategiyasining aynan shu tarkibiy qismlarga alohida 
e’tibor berish kerakligini alohida ta’kidlaydi3.

N.K.Shemetova o‘zining ilmiy tadqiqot ishida oliy ta’lim muassasasida marketing strtegiyasini baholash-
ning asosiy yo‘nalishlari va marketing faoliyati samaradorligini monitoring qilish ko‘rsatkichlarini taklif etadi4.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Oliy ta’lim muassasalarida marketing faoliyatini tashkil etishning ta’sirini o‘rganishda umumiy-
likdan individuallikka va aksincha tartibda deduksion yoki induksion usullardan foydalanish samara bersa, 
abstrakt-mantiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu 
ilmiy tadqiqot usullaridan, xususan, kuzatish, umumlashtirish, guruhlash, taqqoslash, tahlil qilishda esa sintez 
va tahlil usullarini keng foydalanildi.

T A H L I L  V A  N A T I J A L A R
Oliy ta’lim tizimini isloh qilinishi, yangi davlat va nodavlat oliy ta’lim muassasalarini tashkil etilishi, ta’lim 

muassasalarining o‘z-o‘zini moliyalashtirishga bosqichma-bosqich o‘tishi oliy ta’lim muassasasalari oldiga 
ta’lim xizmatlari bozorida raqobatbardoshlikni ta’minlash bo‘yicha yangi vazifalarni qo‘ymoqda.

Ushbu vazifalar, o‘z navbatida, zamonaviy oliy ta’lim muassasalarining muvaffaqiyatli faoliyat ko‘rsatishi 
uchun iste’molchilarning doimiy oqimini ta’minlashga qaratilgan marketing texnologiyalarini boshqaruv faoli-
yatiga joriy etishni taqazo qilmoqda. Bu oliy ta’lim muassasalariga moliyaviy mustaqillikni saqlashga imkon 
beradi. 

Hozirgi kunda oliy ta’lim muassasalarini boshqaruvida marketingdan foydalanish, jumladan, bozorda mar-
keting tadqiqotlarini o‘tkazish, marketing strategiyalarini shakllantirish (ishlab chiqish) va amalga oshirish ta’lim 
xizmatlari bozorining yetakchi zamonaviy tendensiyalaridan biriga aylanmoqda. Bunda, marketing strategi-
yasini shakllantirish va uni amalaga oshirish samaradorligini baholash muhim ahamiyatga ega hisoblanadi.

Mavzuga oid adabiyotlarda keltirilgan tadqiqot natijalaridan shuni ko‘rish mumkinki, turli xil mamlakatdagi  
universitetlar  oliy  ta’lim  marketing  tushunchasini ko‘pincha talabalarni  jalb  qilish  va  jozibador universi-
tetlarning rivojlantirishga qaratilgan  juda  cheklangan  faoliyat  sifatida qaraydilar.  Xatto  G‘arb mamlakat-
larida, xususan, AQSH va Kanadada ham ko‘plab universitetlar o‘zlarini shu bilan cheklaydilar, buni Amerika 
Marketing Assotsiatsiyasi tomonidan 2012-yil  boshidan  beri  har  yili  o‘tkaziladigan  oliy  ta’lim  marketingi  
bo‘yicha simpoziumlardagi ma’ruza mavzulari tasdiqlaydi5.

Demak, dunyoning   rivojlangan   mamlakatlarida   olib   borilayotgan islohotlarda  belgilangan  maqsadlarga  
avvalambor  oliy  ta’lim  muassasalari boshqaruv tizimini isloh qilmasdan, aniqrog‘i, oliy ta’limda ilg‘or bosh-
qaruv usullari:  korporativ  boshqaruv,  akademik  mustaqillik  tamoyillarini  joriy etmasdan erishib bo‘lmaydi. 
Rivojlangan mamlakatlar tajribasi va hozirgi OTMlar boshqaruvi ahvoli tahlili o‘rganilganda, OTMning mar-
keting faoliyatini boshqarishdagi islohotlar so‘nggi o‘n yillikda “Jahon miqyosidagi universitet” atamasi mavjud-

2 Ахунова Г. Ўзбекистонда таълим хизматлари маркетинги муаммолари: Монография. – Тошкент. – 2005. – 244 б.
3 Маркетинг образовательных услуг: монография / под общ. ред. д-ра экон. наук, профессора О.В.Прокопенко. – Ruda Śląska: 

“Drukarnia i Studio Graficzne Omnidium”, 2016. – 168 с.
4 Шеметова Н.К. Маркетинговая стратегия высшего учебного заведения: формирование и оценка эффективности реализации. 

Образование и наука. 2015; 1(1):21-32.
5 Białoń, L.  Creating marketing strategies for higher education institutions.  MINIB,2015. Vol. 18, Issue 4, 129-146. Манба: https://

www.researchgate.ne.

va moslashuvchanlik orqali global ta’lim bozorida raqobat qilish qobiliyatini rivojlantirish uchun mo‘ljallangan 
iboraga aylangan.  Talabalar endi iqtisodiy jihatdan o‘zlari uchun mavjud bo‘lgan eng yaxshi oliy ta’lim muassa-
salariga o‘qishga kirishga intilmoqdalar. Shu munosabat bilan global miqyosda institutsional tan olinishi butun 
dunyo universitetlari uchun muammoli masalaga aylangan.

Bu borada O‘zbekiston ta’limida yuzaga kelayotgan yangi ijtimoiy-iqtisodiy sharoitlar chuqur o‘ylangan, 
ilmiy asoslangan, keng miqyosdagi islohotlar amalga oshirilmoqda. Oliy ta’lim  muassasalari  tomonidan ko‘rsa-
tilayotgan xizmatlar miqdori  va  sifatini  yanada  ko‘targan  holda  yangi  va  innovatsion  turlarini ko‘paytirish,  
ularni  diversifikatsiyalash  asosida  isloh  qilish,  tizimni budjetdan  tashqari  moliyalashtirishning  optimal,  yangi  
mexanizmlariniishga tushirish, bu borada rivojlangan xorij ta’lim muassasalari ilg‘or tajribasiga tayanish hamda 
ular  bilan  keng  tarmoqli,  o‘zaro manfaatli  integratsiyani  yo‘lga qo‘yish,  ayniqsa,  ta’lim  tizimining  yuqori  
samarador  bo‘lishiga  erishish  kabi masalalar muhim ahamiyat kasb etmoqda.

Ta’lim muassasalari taqdim etayotgan xizmatlarning sifati va raqobatbardoshligini oshirish, uzluksiz ta’lim 
tizimini rivojlantirish, mamlakatimizning izchil rivojlanib borayotgan iqtisodiyotini yuqori malakali kadrlar bilan 
ta’minlash, barcha hududlar va tarmoqlarni strategik jihatdan kompleks rivojlantirish masalalarini hal qilish 
bozor iqtisodiyotida ta’lim tizimi ishtirokini kengaytirish yo‘lidagi yana bir muhim amaliy qadamdir.

Marketing asosida ta’lim tizimini moliyalashtirishning asosiy maqsadi:
– davlat budjeti, budjetdan tashqari fondlar, xalqaro donorlar, metsenatlik fondlari va boshqa manbalar 

hisobidan qo‘shimcha moliyaviy mablag‘lar izlab topish va ta’limni moliyalashtirishning ilg‘or xorijiy tajribalar 
asosida rivojlantirish kabilardan iborat;

– ushbu o‘rinda ta’lim muassasalarini moliyaviy mustahkamlashdagi mavjud imkoniyatlardan to‘liq foyda-
lanmayotganligini e’tiborga olib, halqaro donorlar, metsenatlik fondlari va budjetdan tashqari moliyalashtirish 
tizimini rivojlantirishda marketingning axamiyatini oshirish va marketing tadqiqotlaridan foydalanishni yo‘lga 
qo‘yishni taqozo etadi.

O‘zbekistonda ta’lim xizmatlari va turli jozibador mahsulotlar bozorining paydo bo‘lishi ta’lim xizmatlarini 
ko‘rsatuvchi va ta’lim mahsulotlarini ishlab chiqaradigan subyektlar oldiga tubdan yangi vazifani qo‘ydi:

Ta’limni boshqarishning yangi ilmiy asoslangan usuli zarur. Bu marketing usuli. Ta’limdagi marketing iqti-
sodiyotda uch tomonlama rol o‘ynaydi: 

1) Ta’limning iqtisodiy taraqqiyotdagi alohida ahamiyati. Zamonaviy texnologiyalar jamiyatning iqtisodiy 
rivojlanishining yuqori chegarasini belgilaydi. Biroq, ularning taqsimlanishi tizimga va aholining ta’lim darajasiga 
bog‘liq; 

2) Ta’limni butun iqtisodiyot tarmog‘i sifatida va har bir ta’lim muassasasi sifatida alohida rivojlantirish. 
Ta’lim xizmatlari va mahsulotlari qanchalik keng, ularning sifati va foydalanish imkoniyati qanchalik yuqori 
bo‘lsa, jamiyat turmush darajasi shunchalik yuqori bo‘ladi. Binobarin, ta’lim tizimining rivojlanishi bevosita foy-
dalaniladigan marketing vositalariga ham bog‘liq; 

3) Ta’lim muassasalari, qoida tariqasida, budjet va ta’lim xizmatlari uchun to‘lovlarni undirish orqali olingan 
mablag‘lar hisobidan ta’minlanadi. O‘tish davridagi iqtisodiyotda budjetning cheklangan imkoniyatlari pullik 
ta’lim xizmatlari marketingining rivojlanishini belgilaydi.

Oliy ta’lim muassalarida marketing yo‘nalishiga o‘tish uchun quyidagi tadbirlarni oldindan ko‘rish va amalga 
oshirish kerak:

1) ta’lim muassasasi rahbarlari va professor-o‘qituvchilarining “Ta’lim muassasasida marketing: nazariya 
va amaliyot, ta’lim strategiyalarini amalga oshirish tajribasi” ilmiy-amaliy konferensiyasida ta’lim muassasasi 
muammolarini muhokama qilish. 

2) ta’lim muassasasining marketing faoliyatini rivojlantirishning huquqiy hujjatlari va iqtisodiy mexanizm-
larini yangilash (marketing axborot tizimini joriy etish, ta’lim xizmatlari va mahsulotlari bozorini rivojlantirish 
hamda ta’lim muassasasini bozorda ilgari surish tizimlarini ishlab chiqish va joriy etish); 

3) ta’limni boshqarish subyektlarining maqsadlarini marketing strategiyasiga va pedagogik tizim subyekt-
lariga muvofiq shakllantirish maqsadida marketing faoliyatini boshqarishning qo‘llaniladigan metodologiyasi va 
texnologiyalari to‘g‘risida ta’lim hamjamiyatini xabardor qilish; 

4) ta’lim xizmatlari va mahsulotlari bozorida ta’lim muassasasining uzoq muddatli maqsadlarini amalga 
oshirishga yordam beradigan qulay tashqi muhitni shakllantirishni ta’minlaydigan ta’lim muassasasining kom-
munikatsiya siyosatini ishlab chiqish va amalga oshirish;

5) ta’lim muassasasi va uning xizmatlari bozorini rivojlantirish bo‘yicha qarorlar qabul qilish uchun marke-
tingni asoslash algoritmlarini ishlab chiqish.

Shu bilan birga, ta’lim muassasasining salohiyati va ish tizimining auditi amalga oshiriladi. Marketing 
tahlili erishilishi mumkin bo‘lgan maqsadlarni aniqlash va rivojlanish yo‘nalishlarini tanlash orqali boshqaruv 
jara yonini, dasturiy qarorlarni oldindan aniqlaydi va belgilaydi. Marketingni iste’molchiga (bozor, tashqi muhit) 
yo‘naltirish boshqaruvning barcha darajalarini ichki va tashqi iste’molchilarning ehtiyojlari va manfaatlariga, 
individual ta’lim maqsadlariga maksimal darajada moslashishini ta’minlaydi.

X U L O S A  V A  T A K L I F L A R
Oliy ta’lim muassasasalarida marketing strtegiyasini shakllantirish algoritmini oliy ta’lim muassasasining 

boshqarish amaliyotiga kiritish to‘g‘ridan to‘g‘ri va oxirgi iste’molchilarning ehtiyojlarini hisobga olgan holda, 
uning marketing strategiyasini shakllantirishga hamda shu orqali ta’lim muassasasining ta’lim xizmatlari bozo-
rida raqobatbardoshligini oshirishga imkon beradi. Bizningcha, oliy ta’lim muassasalarida marketingning sama-
radorligini aniq ko‘rsatkichlar orqali baholash lozim. Ushbu yo‘nalishlarning har biri belgilangan maqsadlarga 
erishishni o‘lchaydigan va mavjud “muammoli joylar”ni belgilaydigan bir qator aniq ko‘rsatkichlarni o‘z ichiga 
olishi kerak. Oliy ta’lim muassasasining marketing strategiyasini amalga oshirish samaradorligini baholash 
ushbu marketing strategiyasini muvaffaqiyatli amalga oshirish imkoniyatlarini kengaytiradi. 

Ta’lim muassasasida marketing yondashuvi ‒ bu talabni o‘rganish va aholiga bolalar va ularning ota- 
onalari va ta’lim muassasasi xodimlarining ehtiyojlarini qondirishga qaratilgan yuqori sifatli ta’lim xizmatla-
rini ko‘rsatishga qaratilgan marketing faoliyati bilan shug‘ullanish usullari to‘plamidir. Ta’lim muassasalarida 
marketing tadqiqotlarini o‘tkazish budjetdan tashqari moliyalashtirishning ko‘p kanalli tizimi va yo‘nalishlarini 
aniqlash imkonini beradi. Bundan tashqari, kadrlarga bo‘lgan talab marketing tadqiqotlari asosida o‘rganilib, 
jamiyat talabiga muvofiq kadrlar tayyorlanadi va ortiqcha kadrlar tayyorlashga barxam beriladi. O‘z-o‘zidan 
ravshanki, bugungi jadal islohotlar natijasida ta’lim rivojlanishining har qanday ko‘rinishida ta’lim oluvchilarni 
jalb qilish uchun ta’lim muassasalari o‘rtasidagi kurash kuchayib boradi.

